Cystadleuaeth 308 – Creu Gwefan Bl. 6 ac iau

Beirniad – Hannah Gwenllian Jones
 
308/2 – 1af – YSGOLY DDERI
Mae’r wefan yma yn crynhoi y thema ‘Perthyn’ yn berffaith. Mae’r holl gynnwys wedi ei ysgrifennu gyda manylder ac yn edrych ar gwahanol agweddau o ‘berthyn’ trwy anifeiliaid, pobl a natur - sy’n greadigol iawn. 

Mae fformat y wefan yn daclus gyda’r ffont, maint y lluniau a lleoliad y lluniau yn gyson trwy gydol y wefan. Dwi’n hoffi’r ffaith bod y cefndir yn newid ar ochrau bob tudalen ond yn cyferbynu wedyn gyda canol y tudalennau i gyd. 

Mi wnes i ffeindio fy ffordd o gwmpas y wefan yn hawdd, sydd yn un o bethau pwysicaf mewn gwefan yn fy marn i. Un peth gall gael ei edrych arno ar gyfer gwella’r wefan yw newid y botymau – yn lle gadael bwlch, be am ymestyn y botymau drosodd fel bod nhw mewn llinell daclus a’i creu ychydig yn fwy er mwyn iddynt sefyll allan? 

Mae dewis arddangosfa yn syniad da ac yn caniatau i’r arddangosfa a’r thema cael ei ymchwilio yn bellach. Gall fideos YouTube o’r gwaith yn cael ei greu fod y cam nesaf os fuasai’r ymgeisydd eisiau ychwanegu mwy at y safle. 

Ar ol edrych ar yr ymgeiswyr i gyd, dyma’r wefan orau o ran cynnwys a dyluniad ac yn haeddu ennill y gystadleuaeth – da iawn chi.  

 

308/3 – 2il – YSGOL Y FRENNI
Wrth edrych ar y wefan yma mi roeddwn i wedi cael argraff dda o’r ffaith bod y thema ‘Perthyn’ yn cael ei grybwyll yn syth trwy y botymau ar dop y wefan. Roedd crynodeb manwl ar y dudalen adref o’r thema yn ei gyfanrwydd a lluniau effeithiol i gyd-fynd efo’r cynnwys. 

Symud ymlaen i’r ail dudalen a mae’r defnydd o animeiddio yn dda iawn yn ochr y cynnwys diddorol o ‘Pwy sy'n perthyn i bwy?’. Mae’r lluniau cefndir trwy’r wefan yn drawiadol ac yn siwtio pob tudalen. Mae’r grid lluniau, animeiddio a’r fideo YouTube yn dangos y defnydd o technegau technegol. 

Er mwyn symud y wefan yn ei blaen mae angen edrych ar y ffont. Mae’r maint braidd yn fawr ar gyfer y wefan ac yn rhai o’r tudalennau yn cael ei golli yn y cefndir ond hyd yn oed heb newid hyn dwi’n meddwl fod hi’n wefan dda iawn, sy’n addysgol, ac yn gallu cael ei ychwanegu ato gyda tudalennau a syniadau eraill. Llongyfarchiadau a daliwch ati.

 

308/4 – 3ydd – YSGOLY FRENNI
Mae hon yn wefan gyda digon o wybodaeth ddiddorol i’w ddarllen. Mae yna lawer o ymchwil wedi mynd i fewn i’r thema sy’n gamoladwy. Roedd hi’n dda gweld lluniau i  gyd-fynd efo’r cynnwys a technegau modern o animeiddio, galeri lluniau yn symud a fideos YouTube yn cael ei ddefnyddio yn gyson drwy’r wefan. 

Mae’r botymau yn daclus a dwi’n hoff iawn o’r ffont yma a mae’r teitlau yn yr hirgrynion a’r lliw yn effeithiol ar ben y lluniau.

Mae ychydig gall gael ei wneud er mwyn gwella’r wefan. Ar y tudalen adref, dydi’r tair bocs ar waelod ddim yn disgyn yn syth drws nesaf i’w gilydd ac mae’r cefndir yn blaen mewn gwyn i gymharu a’r cefndiroedd ar y tudalennau eraill. 

Dwi’n meddwl hefyd bod angen newid ffont ar y tudalennau Cymry Cyntaf a Mimosa oherwydd tydi o ddim yr hawsaf i’w ddarllen a mynd i greu problemau i rhai sy’n edrych ar y wefan (mae’r ffont ar Cysylltiadau Heddiw yn ddelfrydol, felly hwyrach newid y lleill i hon?). 

Ar y cyfan, gwefan dda iawn sydd yn gwybod ei chynulleidfa ac yn agos iawn i ddod yn ail yn y gystadleuaeth. 
